
Stækkun Norðurbyggingar til Norðurs

Ný afgreiðslusvæði komu- og brottfararfarþega. Flæði komufarþega 
verður á fyrstu hæði með nýjum komufæriböndum ásamt aðstöðu 
fyrir tollstjóra og komusal utan haftasvæðis.  Á annarri  hæð 
norðurbyggingar verður innritunarsalur brottfararfarþega ásamt 
nýju svæði fyrir öryggisleit skv. kröfum þarfagreiningar. Flæði 
farþega verður línulegt í gegnum bygginguna og krossflæði komu- og 
brottfararfarþega í algjöru lágmarki.

Stækkun Norðurbyggingar til Austurs

Í kjallara stækkunar norðurbyggingar til austurs er rými fyrir 
farangursskimun. Svæðið í kjallara er hannað þannig að unnt 
sé að nýta það í þessum tilgangi enn lengur, jafnvel eftir að ný 
norðurbygging og vesturfingur yrðu byggð samkvæmt þróunaráætlun.

Austurfingur

Nýr landgangur með allt að 17 flugvélahliðum með landgöngubrúm 
ásamt hliðum sem nýtt væru fyrir fjarstæði. Gert er ráð fyrir því 
að öll hlið geti tekið á móti Schengen og Non-Schengen farþegum. 
Umferð Non-Schengen farþega yrði um þriðju hæð fingursins en 
Schengen farþegar fara um aðra hæð byggingarinnar. Á jarðhæð yrði 
farangursflokkunarkerfi fyrir fingurinn (PMZ = Pier Make-up Zone) 
ásamt rútuhliðum. 
Í fyrsta fasa framkvæmdar væru aðeins tekin í notkun stæði sun-
nan við fingurinn en í öðrum fasa er bætt við stæðum norðan fingurs. 
Sá fasi hefur í för með sé breytingu á umferðarkerfi og núverandi 
brottfararstæðum austan við flugstöð.

Stækkun Norðurbyggingar til Suðurs

Stækkun á biðsvæði og veitinga- og verslunarsvæði norðurbyggingar. 
Einnig mun nýtt svæði þjóna sem tengibygging fyrir austurfingur 
ásamt því að landamæraeftirlit fyrir Non-Schengen farþega sem fara 
um austurfingur mun fara fram á þriðju hæð byggingarinnar.

Stækkun Landgangs til Norður

Áframhaldandi breikkun landgangs á milli norður- og suðurbygginga 
er fyrst og fremst til þess að bæta upplifun farþega koma í veg fyrir 
flöskuhálsa við hlið á milli bygginga. Ennfremur eykst sætaframboð 
við hlið verulega með þessari stækkun og möguleikar á verslunar- og 
veitingasvæðum opnast.

